
PROGRAM SEMARAK SIHAT MERDEKA SQS 2026 SEMARAKKAN GAYA HIDUP SIHAT DAN SEMANGAT PATRIOTISME

UUM ONLINE: Program Semarak Sihat Merdeka SQS 2026 telah berlangsung dengan meriah pagi ini bertempat di Dewan Serbaguna,
Pusat Sukan, Universiti Utara Malaysia (UUM).
 
Program yang dianjurkan bagi menyemarakkan semangat kemerdekaan menerusi amalan gaya hidup sihat dan aktif itu turut
menghimpunkan warga Pusat Pengajian Sains Kuantitatif (SQS).
 
Majlis perasmian program telah disempurnakan oleh Dekan SQS, Prof. Madya Dr. Nerda Zura Zaibidi.
 
Program tersebut mengetengahkan pelbagai aktiviti rekreasi dan sukan tradisional seperti badminton beregu, karom, congkak dan batu
seremban, yang disertai oleh warga SQS dalam suasana penuh ceria dan santai.
 
Dalam ucapan ringkasnya, Dr. Nerda Zura merakamkan penghargaan kepada semua warga SQS yang hadir serta kepada pihak
penganjur atas usaha dan komitmen dalam menjayakan program tersebut.
 

“Program ini bukan sahaja menjadi wadah untuk menyemarakkan sambutan Bulan Kebangsaan, malah turut menggalakkan warga SQS
mengamalkan gaya hidup sihat, aktif dan seimbang.
 
“Pengisian program yang melibatkan aktiviti fizikal serta permainan tradisional turut memberi peluang kepada warga SQS untuk

mengeratkan hubungan dan memupuk semangat kerjasama dalam kalangan warga pusat pengajian,” katanya.
 
Penganjuran Program Semarak Sihat Merdeka SQS 2026 mencerminkan komitmen SQS dalam menyokong usaha membudayakan
kehidupan sihat, di samping menyemarakkan semangat patriotisme dan perpaduan dalam kalangan warga universiti.
 
“Merdeka di Jiwa, Sihat Sepanjang Masa.”

